
Hd. 679. Mefndarálit

í málinu um fjölgun ráðherra.

Nefnd sú, er háttvirt neðri deild Alþingis skipaði í þetta mál, lítur svo á, 
sem mjög mikið mæli með því, að ráðherrum verði fjölgað. Ráðherrastörfin eru 
afar-margbrotin, og það er óneitanlega til m ikils ætlast af ráðherra, að hann  

kynni sjer þau öll vel og Ieysi þau öll vel af hendi, auk þess sem það getur að 
minsta kosti verið álitamál, hvort ekki er of mikið vald lagt í hendur einum  

manni með því fyrirkomulagi, sem nú er.
Að hinu leytinu verður því ekki neitað, að töluverðrar mótspyrnu hefir 

orðið vart i landinu gegn fjölgun ráðherra. Ef til vill stafar sú mótspyrna af þvi, 
að lítið kapp hefir verið á það lagt að koma alþýðu manna í skilning um veru- 
lega nauðsyn á breytingunni. Margir munu líka líta svo á, fyrir ýmsra hluta 

sakir, sem ráðherrar ættu fremur að vera 3 en 2, ef til er breytt á annað borð.

Þar sem nú

1. málið horfir svo við, sem þegar hefir verið tekið fram, að töluvert eru skiftar 

skoðanir um, hvort breyta eigi til í þessu efni, og hvernig  þá ætti að breyta 

til, og þar sem
2. stjórnin hefir fasta þingnefnd sjer til aðstoðar í mikilvægum vandamálum, 

svo að þörfin á ráðherrafjölguninni er væntanlega ekki brýnni nú en hún 
hefir verið síðustu ár, og þar sem

3. kosningar verða að fara fram fyrir næsta þing, og þetta mál að sjálfsögðu  
verður rætt og skýrt fyrir þjóðinni á undan kosningunum

þá virðist nefndinni rjettast að ráða til þess, að frumvarp til laga um breytingu á 
lögum nr. 17,' 3. okt. 1903 um aðra skipun á æðstu umboðsstjórn íslands verði 
ekki gert að lögum á þessu þingi, og ræður því þinginu til þess að samþykkja 
eftirfarandi



RÖKSTUDDA DAGSKRÁ:

Í  þ v i trausti að stjórn og kjósendur athugi nánar til nœsta þings, 

hoort ekk i sje rjett að ráðherrar verði 3, tekur deildin fgrir nœsta 

m ál á dagskránni.

Sigurðar Gunnarsson, H. Hafstein, Stefán Stefánsson, Eyf. 

formaður. skrifari.

Skúli Tboroddsen. Sig. Eggerz, 
með fyrirvara.

